
ᖃᓄᐃᓘᖁᔨᒍᑎ ᐱᑦᔪᑎᓕᒃ ᐱᒍᓐᓇᐅᑎᓖᑦ ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ ᑮᓇᐅᔭᓂᒃ 
 
 
ᐱᓇᓱᕝᕕᐅᑉ ᐊᐅᓚᑕᖓ: 
ᐱᓇᓱᑦᑎᓅᓕᖓᔪᓂᒃ ᐱᓇᓱᕝᕕᒃ 

ᐊᖏᕐᑕᐅᔪᖅ ᐆᒧᖓ: 
 

ᑲᔪᓯᒃᑫᔨ 

ᐅᓪᓘᑉ ᐱᒋᐊᕐᕕᖓ: 
ᔫᓂ 21, 2007 

ᓅᑕᐅᔪᖅ ᐆᒧᖓ : 
ᔪᓓ 1, 2009, ᐆᒃᑑᐱᕆ 1, 2010 ᐊᒻᒪᓗ ᔫᓂ 19, 
2012 

ᐱᑦᔪᑎᖏᑦ: 
ᒪᓕᒐᖅ 2006/07-38, 2008/09-53 ᐊᒻᒪᓗ 
2011/2012-39 
ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖏᑦᑕ ᐊᖏᖃᑎᒌᓐᓂᖏᑦ: 
ᐃᓕᓭᔨᓄᑦ:  ᐊᕕᑦᑐᓯᒪᔪᖏᑦ 7-0.00 

 

 
 
1.  ᐱᑦᔪᑎᖏᑦ 
 
1.1 ᐱᑦᔪᑎᖓ 
 
 
 
 
 

ᐱᒍᓐᓇᐅᑎᓖᑦ ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ ᑮᓇᐅᔦᑦ ᐃᓕᓭᔨᓄᑦ ᐊᑐᐃᓐᓇᐅᑎᑕᐅᔪᑦ 
ᖁᕝᕙᓯᒋᐊᕆᒍᑎᑦᓴᓄᑦ ᖃᐅᔨᒪᓂᕐᒥᓂᒃ, ᐱᒃᑲᕆᑦᑑᒍᑎᒥᓂᒃ ᐱᒍᓐᓇᑕᒥᓂᓪᓗ 
ᐱᒍᓐᓇᐅᑎᖃᕐᓱᑎᒃ ᐃᓕᓐᓂᐊᓂᕐᒥ ᐱᓇᓱᐊᕐᓂᒥᒍᑦ ᐱᓇᓱᒍᑎᑦᓴᐅᑎᓪᓗᒋᑦ. 
ᑖᓐᓇ ᖃᓄᐃᓘᖁᔨᒍᑎᒃ ᐋᕐᖀᔪᖅ ᒪᓕᑦᑕᐅᒋᐊᓕᓐᓂᒃ ᐊᑐᕐᑕᐅᓕᑐᐊᕐᐸᑕ ᐱᒍᓐᓇᐅᑎᓖᑦ 
ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ ᑮᓇᐅᔦᑦ ᐊᑐᕐᑕᐅᔪᑦᓭᑦ  ᐃᓕᓴᓂᓕᕆᓂᐅᑉ ᐃᓕᓭᔨᖏᓐᓄᑦ 
ᒪᓕᑦᓱᒋᑦ ᐊᕕᑦᑐᓯᒪᔪᓂ 7.00 ᐃᓕᓭᔩᑦ ᑲᑐᑦᔨᖃᑎᒌᓐᓂᖓᑕ ᐊᖏᖃᑎᒌᓐᓂᖓᓂ.
 

1.2 ᐊᑐᕐᑎᑕᐅᓂᖏᑦ 
 
 

 

 

 

 

 

 

 

 

ᑖᒃᑯᓇᖕᖓᑦ ᑮᓇᐅᔭᓂᑦ ᐃᑲᔪᕐᑕᐅᒍᒪᒍᑎᓂᒃ ᑐᑦᓯᕋᐅᑎᓕᐅᒍᓐᓇᑐᑐᐊᑦ ᐃᓕᓭᔩᑦ ᐅᑯᐊ: 

ᐊ) ᐃᓕᓭᔩᑦ ᐱᓇᓱᐊᕐᑐᑦ ᐃᓕᓐᓂᐊᕕᑐᐃᓐᓇᓂ; 

ᐸ) ᐃᓕᓭᔩᑦ ᐱᓇᓱᐊᕐᑐᑦ ᐃᓄᒻᒪᕇᑦ ᐃᓕᓐᓂᐊᕕᖓᓂ ᐃᒣᓕᖓᔪᒥᒃ: 

i. ᐃᓚᒋᔭᐅᑎᑕᐅᑐᐊᕈᓂ ᐊᒡᒐᓯᒪᔪᖓᓄᑦ 11-14.00 ᐱᓇᓱᑦᑏᑦ 
ᑲᑐᑦᔨᖃᑎᒌᓐᓂᖓᑕ ᐊᖏᖃᑎᒌᓐᓂᖓᓂ 

ii. ᐃᓚᒋᔭᐅᑎᑕᐅᖕᖏᑐᐊᕈᓂ ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖓᑕ 
ᐊᖏᖃᑎᒌᓐᓂᖓᓄᑦ, ᑌᑲᓂ ᑐᑦᓯᕋᐅᑎᓕᐅᕐᕕᒥᓂ 
ᐊᒡᓚᓯᒪᖃᑎᐅᑐᐊᕈᓂ ᖃᖓᑐᐃᓐᓇᑯᑦ ᐱᓇᓱᖁᔭᐅᓯᑐᐃᓐᓇᕆᐊᓕᓄ. 

ᑌᓐᓇ ᐃᓕᓭᔨ ᐊᑦᔨᒌᖕᖏᑐᓂᒃ ᐱᑕᖃᕆᐊᖃᕐᓂᕋᕐᑕᐅᔪᓂᒃ ᐊᑐᓂᑦ ᐃᓕᓐᓂᐊᑕᐅᔪᓄᑦ, 
ᐊᓪᓕᖏᓐᓃᑐᓂᑦ ᐋᕐᕿᑕᐅᓯᒪᒻᒪᑕ. 

 

 
1.3 ᑐᕌᒐᖏᑦ 
 
 
 
 
 

ᐱᒍᓐᓇᐅᑎᓖᑦ ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ ᑮᓇᐅᔦᑦ ᐅᑯᓂᖓ ᑐᕌᒐᓖᑦ: 

ᐊ) ᐱᕈᕐᓭᓗᑎᒃ ᐃᓕᓴᕐᓂᓕᕆᓂᕐᒥ ᐃᓕᓭᔩᑦ ᐱᒍᓐᓇᐅᑎᖃᕐᓂᒥᒍᑦ 
ᐱᕙᓪᓕᐊᖏᓐᓇᓂᖏᓐᓂᒃ; 

ᐸ) ᖃᐅᔨᒪᔭᐅᑎᑦᓯᓗᓂ ᐱᕙᓪᓕᐊᓂᐅᕐᖃᒥᓐᓂᒃ ᐃᓕᓐᓂᐊᓂᕐᒥᒃ ᖃᐅᔨᓴᕐᓂᒥ, 
ᖃᓄᕐᓗ ᑕᒪᒃᑯᐊ ᓱᕐᕃᒪᖔᑕ ᐃᓕᓐᓂᐊᓂᓕᕆᓂᕐᒥ ᐱᓇᓱᐊᕐᕕᖓᓂᒃ; 

ᑕ) ᐃᑲᔪᕐᓯᒍᒪᓗᑎᒃ ᐃᓕᓭᔨᐅᖃᑎᒌᓂ ᐱᓇᓱᖃᑎᒌᓐᒧᑦ ᐱᕙᓪᓕᐊᑎᑦᓯᓂᕐᓂ 
ᐃᓱᒪᒋᔭᐅᔪᓂᒃ, ᐃᓕᓭᒍᓯᐅᔪᓂᒃ ᐊᒻᒪᓗ ᓄᐃᕙᓪᓕᐊᔪᓂᒃ ᐃᓕᓭᓂᕐᒥ; 

ᑲ) ᐊᑐᖃᑎᖃᕈᓐᓇᓯᑎᓗᒋᑦ ᐃᓕᓭᔩᑦ ᐃᓕᑦᓯᓯᒪᔭᒥᓂᒃ ᐱᒃᑲᕆᑦᑑᒍᑎᒥᓂᒃ, 
ᖃᐅᔨᒪᐅᓯᒥᓂᒃ ᐊᒻᒪᓗ ᐱᓯᑎᐅᒍᑎᒥᓂᒃ ᐃᓕᓴᕐᓂᓕᕆᓂᕐᒥ ᐃᓕᓭᔨᐅᖃᑎᒥᓂᒃ. 

ᑐᕌᒐᖃᕐᑎᑕᐅᔪᑦ ᑐᖕᖓᕕᓕᐅᕆᓯᒪᒍᑎᑦᓴᐅᓱᑎᒃ ᑮᓇᐅᔦᑦ ᐊᑐᕐᑕᐅᓂᖏᓐᓄᑦ 
ᐊᑐᐃᓐᓇᐅᔪᓂᒃ ᑮᓇᐅᔭᓂᒃ ᐃᓘᓐᓇᖏᓐᓄᑦ ᐱᕙᓪᓕᖁᑎᐅᑎᑦᓯᓯᐊᕈᒪᒧᑦ. 

 
1.4 ᑐᑭᓯᓇᕈᑎᖏᑦ 
 
 
 
 
 
 
 
 
 
 
 

ᑕᒡᒐᓂ ᖃᓄᐃᓘᖁᔨᒍᑎᒥ, ᐅᑯᐊ ᑌᒎᓰᑦ ᐅᖃᐅᓰᓪᓘᓃᑦ ᑐᑭᖃᕐᑎᑕᐅᔪᑦ ᐃᒫᒃ: 

ᐊ) ᑲᑎᖕᖓᔩᑦ: ᐃᓕᓴᕐᓂᓕᕆᔨᐅᑉ ᑲᑎᖕᖓᔨᖏᑦ ᐋᕐᕿᑕᐅᓯᒪᒻᒪᑕ 
ᐊᒡᓚᓯᒪᔪᖓᓂ 4-3.00-ᒥ ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖓᑕ 
ᐊᖏᖃᑎᒌᓐᓂᖓᓂ ᐅᕝᕙᓘᓐᓃᑦ ᐱᒍᓐᓇᐅᑎᓖᑦ ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ 
ᑮᓇᐅᔦᑦ ᑲᑎᖕᖓᔨᖏᓐᓄᑦ ᐱᑕᖃᑐᐊᕐᐸᑕ ᓄᐃᑕᐅᓯᒪᓗᑎᒃ 
ᐊᒡᓚᓯᒪᔪᖏᑦᑎᒍᑦ 7-1.03-ᒥ; 

ᐸ) ᐆᒪᑕᐅᔪᖅ :  ᑐᑭᓯᓇᕐᑎᑕᐅᒍᑎᖓᓂᒃ ᒪᓕᑦᓱᑎᒃ ᐊᒡᓚᓯᒪᔪᖓᓂ 12-1.01 
ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖓᑕ ᐊᖏᖃᑎᒌᓐᓂᖓᓂ; 

ᑕ) ᑮᓇᐅᔦᑦ: ᐱᒍᓐᓇᐅᑎᓖᑦ ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ ᑮᓇᐅᔦᑦ 
ᐃᓕᓭᔨᕗᓕᖓᔪᑦ; 

ᑲ) ᐃᓕᓐᓂᐊᓂᕐᒧᑦ ᐊᑭᓕᕆᐊᓖᑦ: ᐊᑭᓕᐅᑎᐅᔪᑦ ᐃᓕᓐᓂᐊᓂᕐᒥ 
ᐃᓕᓐᓂᐊᑎᐅᒍᑎᓂᒃ. 

 
1.5 ᑮᓇᐅᔦᑦ ᑐᕌᒐᖏᑦ 
 

ᑲᑎᓕᒫᕐᓱᑎᒃ ᑮᓇᐅᔦᑦ ᑐᕌᒐᖏᑦ ᑐᑭᑖᕐᑕᐅᓲᑦ ᐊᑐᕐᑐᒧᑦ ᑌᑦᓱᒧᖓ ᐊᕕᑦᑐᓯᒪᓂᖓ 7 
ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖓᑕ ᐊᖏᖃᑎᒌᓐᓂᖓᓂ.  

 
1.6 ᖃᐅᔨᒋᐊᕐᕕᖃᕐᓂᖅ 
 
 
 
 
 
 
 

 
ᑐᑭᑖᕆᓚᐅᕋᑎᑦ ᐱᑦᔪᑎᐅᔪᓂᒃ ᐅᑯᓂᖓ ᓇᓪᓕᑐᐃᓐᓇᖏᓐᓂᒃ, ᐃᓕᓴᕐᓂᓕᕆᓂᖅ 
ᖃᐅᔨᒋᐊᕐᕕᖃᕆᐊᓕᒃ ᑲᑎᖕᖓᔨᓂᒃ: 

ᐊ) ᐱᒍᓐᓇᐅᑎᓕᓐᓄᒃ ᐃᓕᓴᕆᐊᓪᓚᑖᕋᑦᓭᑦ ᐃᓕᓭᔨᒧᑦ ᐊᑐᐃᓐᓇᐅᓴᐅᑎᒋᔪᑦ; 

ᐸ) ᐃᓕᓭᔨᐅᑉ ᑭᖕᖒᒪᒋᔭᖏᑦ ᐱᒍᓐᓇᐅᑎᖃᕐᓂᒥᒍᑦ ᐱᕙᓪᓕᐊᒍᑎᑦᓴᓄᑦ; 

ᑕ) ᐱᒍᓐᓇᐅᑎᓖᑦ ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ ᐃᓕᓭᔨᓅᓕᖓᔪᑦ 
ᐊᕐᕌᒍᑕᒫᕐᓯᐅᑎᖏᑦ ᑮᓇᐅᔦᑦ ᑐᕌᒐᖏᑦᑕ ᐋᕐᕿᓱᕐᑕᐅᓂᖏᑦ 

 
1.7  ᑐᑭᑖᕐᑕᐅᓂᖓ 
 
 
 

ᑲᑎᖕᖓᔩᑦ ᐃᓘᓐᓇᖏᓐᓂᒃ ᑐᑦᓯᕋᐅᑎᓂᒃ ᖃᐅᔨᒐᓱᑦᓯᐊᓲᑦ ᒪᓕᑦᓯᐊᓱᒋᓗ 
ᐃᒫᙰᒍᑎᓕᐊᕆᑦᓱᒋᑦ ᐃᓕᓴᕐᓂᓕᕆᓂᕐᒧᑦ.  ᑭᓯᐊᓂ, ᐃᓘᓐᓇᖏᓐᓄᑦ 
ᐊᒥᓲᓂᕐᓴᖏᓐᓄᓘᓐᓃᑦ ᐊᖏᕐᑕᐅᓱᑎᒃ ᐊᓂᒍᕐᑎᑕᐅᔪᑦ ᑲᑎᖕᖓᔩᑦ ᐃᒫᙰᒍᑎᓕᐊᖏᑦ 
ᓱᓪᓕᑕᐅᓲᑦ ᐃᓕᓴᕐᓂᓕᕆᓂᕐᒧᑦ, ᑖᒃᑯᐊ ᐃᒫᙰᒍᑎᓕᐊᑦ ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖓᑕ 
ᐊᖏᖃᑎᒌᓐᖓᓃᑦᑐᒥᒃ ᐹᕐᓯᖓᒍᑎᑕᖃᖕᖏᑐᐊᕐᐸᑕ.

 
1.8 ᓂᕈᐊᕈᓐᓇᐅᑎᖓ 
 
 

ᑌᑲᓃᑦᑐᑦ ᑲᑎᖕᖓᔩᑦ ᖃᑦᓯᐅᓂᕋᓗᐊᕐᐸᑕ ᓂᕈᐊᕐᑎᓗᒋᑦ, ᑕᒪᒋᒃ ᑭᒡᒐᑐᕐᑕᐅᔫᒃ 
ᓂᕈᐊᕈᓐᓇᐅᑎᙯᓐᓇᓲᒃ 3-ᓂᒃ ᓂᕈᐊᕈᓐᓇᐅᑎᓂᒃ ᐊᑐᓂᑦ. 

ᐋᕐᕿᒋᐊᕐᑕᐅᔪᑦ ᔪᓓ 1, 2012 

2.   ᐊᑐᕐᑕᐅᓂᖓ 
 
2.1 ᐊᒡᒍᑕᐅᒍᑎᖓᑦ 
 
 
 
 
 
 
 
 
 
 
 

 
ᑮᓇᐅᔦᑦ ᑐᕌᒐᖏᑦ ᑖᒃᑯᓄᖓ ᑮᓇᐅᔭᓄᑦ ᐊᒡᒍᑕᐅᓯᒪᒍᓯᓖᑦ ᐊᕕᑦᑐᐃᓯᒪᒍᓯᕐᓄᑦ ᐅᑯᓄᖓ: 

ᐊ) ᐸᕐᓇᓯᒪᐅᑎ ᐊ :  ᐃᓕᓐᓂᐊᓂᕐᒥ ᐃᑲᔪᕐᓯᔭᐅᒍᑎᑖᖏᑦ 
ᐸ)   ᐸᕐᓇᓯᒪᐅᑎ ᐸ :  ᐃᓕᓐᓂᐊᕕᕐᔪᐊᒥ ᐃᓕᓐᓂᐊᒉᑦ ᖁᕝᕙᕆᐊᕈᑎᑖᕈᑎᓖᑦ; 
ᑕ) ᐸᕐᓇᓯᒪᐅᑎ ᑕ :  ᑲᑎᖕᖓᓂᒻᒪᕇᑦ ᑲᑎᒪᓂᐊᕈᓰᓪᓗ 
ᑲ) ᐸᕐᓇᓯᒪᐅᑎ ᑲ :  ᐊᑕᐅᓯᐊᕐᓱᑎᒃ ᐃᓕᒃᑰᓱᑎᒃ ᐱᓇᓱᐊᕐᑕᐅᔪᑦ; 

ᑲᑎᖕᖓᔩᑦ ᐃᒫᙰᕈᑎᓕᐅᓲᑦ ᐃᓕᓴᕐᓂᓕᕆᔨᒧᑦ ᑖᒃᑯᐊ ᑫᓇᐅᔦᑦ ᐊᒡᒍᑕᐅᒍᓯᑦᓴᖏᓐᓂᒃ 
ᐊᕕᑦᑐᐃᓯᒪᒍᓰᑦ ᐃᑉᐱᒋᑦᓱᒋᑦ ᐊᒻᒪᓗ ᐃᓕᓐᓂᐊᓇᐅᑉ ᐊᕐᕌᒍᖓᑕ ᐊᕕᑦᑐᓯᒪᓂᖓᒍᑦ.  
ᓇᓪᓕᑐᐃᓐᓇᖓᓂᒃ ᐊᒡᒍᑕᐅᓯᒪᒍᓯᖓᓂᒃ ᐊᓯᑦᔩᓂᖅ ᐋᕐᕿᑕᐅᒋᐊᓕᒃ ᐃᓕᓐᓂᐊᓇᐅᑉ 
ᐊᕐᕌᒍᖓᑕ ᐱᒋᐊᕐᓂᖓᓂ.  ᑮᓇᐅᔦᑦ ᓇᓪᓕᑐᐃᓐᓇᖓᓂ ᐊᕐᕌᒎᑉ ᐊᕕᑦᑐᓯᒪᓂᖓᓂ 
ᐊᑐᕇᕐᑕᐅᓂᖕᖏᑐᑦ ᑐᖓᓕᐊᓄᑦ ᐃᓓᒋᐊᕈᑎᐅᖃᑦᑕᓂᐊᕐᑐᑦ. 

 
3.   ᐸᕐᓇᓯᒪᐅᑎ ᐊ:  ᐃᓕᓐᓂᐊᓂᕐᒥ ᐃᑲᔪᕐᓯᔭᐅᒍᑎᑖᖏᑦ 
 
3.1 ᐃᓚᐅᒍᓐᓇᓂᖅ 

 

 

 
 
 
 
 
 
 
 
 
 
 

ᐃᓚᐅᒍᓐᓇᓚᖓᑐᐊᕈᓂ ᐃᓕᓭᔨ  ᐃᓕᓐᓂᐊᓂᕐᒧᑦ ᐃᑲᔪᕐᓯᔭᐅᒍᑎᓄᑦ (ᐸᕐᓇᓯᒪᐅᑎ ᐊ) ᐃᓕᓭᔨ: 

ᐊ)  ᐊᑌᓐᓇᑐᒥᒃ ᐃᓕᓭᔨᐅᓗᓂ ᑖᑦᓱᒧᖓ ᐊᑐᕐᑕᒥᓄᑦ ᐃᓕᓐᓂᓇᐅᑉ ᐊᕐᕌᒍᖓᓄᑦ; 

ᐸ)  ᐊᕐᕌᒎᓐᓂᒃ ᒪᕐᕉᓂᒃ (2) ᐃᑭᓐᓂᓴᐅᖕᖏᑐᓂᒃ ᐃᓕᓭᔨᐅᓂᕐᒥᒃ ᐱᓇᓱᓚᐅᕐᓯᒪᓗᓂ 
ᐃᓕᓴᕐᓂᓕᕆᓂᒃᑯᓂ; 

ᑕ)  ᐃᓚᐅᒍᓐᓇᕈᑎᓕᐅᕆᐊᓕᒃ ᐅᓪᓗᓕᒫᕐᓯᐅᑎᒧᑦ ᐃᓕᓐᓂᐊᕕᕐᔪᐊᒥ ᐃᓕᓐᓂᐊᒐᕐᒧᑦ; 

ᑲ)  ᐊᓯᒋᐊᓪᓚᖏᓐᓂᒃ ᑮᓇᐅᔭᕐᑖᑎᑕᐅᓯᒪᒋᐊᖃᖕᖏᑐᖅ ᐃᓕᓴᕐᓂᓕᕆᓂᒃᑯᓂᑦ 
ᐊᓯᖏᓐᓂᓘᓐᓃᑦ ᐃᓕᓐᓂᐊᒐᕐᓂᒃ ᐊᐅᓚᑕᐅᔪᓂᑦ ᐃᓕᓴᕐᓂᓕᕆᓂᕐᒧᑦ ᑖᑦᓱᒧᖓᑦᓭᓇᖅ 
ᐱᑦᔪᑎᒧᑦ.  ᑌᒣᓕᖓᔪᖃᑦᓴᓂᕐᐸᑦ, ᐃᓕᓐᓂᐊᓂᕐᒧᑦ ᐃᑲᔪᕐᓯᔭᐅᒍᑎᖓ 
ᐃᓚᖕᖐᕕᐅᒐᔭᕐᑐᖅ ᐊᑭᓕᓗᐊᕐᑕᐅᒍᑎᕕᓂᖏᓐᓂᒃ; 

ᒐ)  ᑲᑎᖕᖓᔨᓂᒃ ᐁᑦᑐᐃᒋᐊᓕᒃ ᑯᐯᒻᒥ ᐃᓕᓐᓂᐊᕕᕐᔪᐊᒧᑦ ᐃᓕᓐᓂᐊᕈᒪᒍᑎᓂᒃ  
ᐊᒡᓚᓯᒪᔭᒥᑕ ᐊᑦᔨᖓᓂᒃ.  ᐃᓕᓐᓂᐊᒉᑦ ᑲᓇᑕᒥ ᐃᓕᓐᓂᐊᕕᕐᔪᐊᒥ 
ᐃᓕᓐᓂᐊᑕᐅᒍᓐᓇᑐᑦ ᑯᐯᒃ ᓯᓚᑖᓂ ᑌᒃᑯᐊ ᐃᓕᓐᓂᐊᒉᑦ ᐃᓕᓐᓂᐊᑕᐅᒍᓐᓇᖏᑐᐊᕐᐸᑕ 
ᑯᐯᒻᒥ ᑌᑦᓱᒪ ᐃᓕᓭᔨᐅᑦ ᐊᐅᓪᓚᒋᐊᖕᖓᕕᖓ ᑯᐯᑉ ᐊᓯᐊᓃᑐᐊᕐ ᐸᑦ ᑲᓇᑕᒥ.

 
3.2 ᓯᕗᓪᓕᐅᑎᑕᐅᒐᔭᕐᑐᑦ 
 
 
 
 

ᐊᑕᐅᓯᕕᑐᐃᓐᓇᓱᓂ ᐃᓕᓐᓂᐊᓂᕐᒧᑦ ᐃᑲᔪᕐᓯᔭᐅᒍᑎᑖᕐᑎᓯᒍᑎ ᑐᓂᔭᐅᓲᖅ ᐃᓕᓐᓂᐊᓇᐅᑉ 
ᐊᕐᕌᒍᖓᑕᒫᖅ ᒪᓕᑦᓱᒍ ᐸᕐᓇᓯᒪᐅᑎ ᐊ.  ᐊᑕᐅᓯᑐᐃᓐᓇᐅᖏᑐᐊᕐᒪᑦ 
ᐃᑲᔪᕐᑕᐅᒍᒪᐅᑎᓕᐅᕐᑐᖅ, ᓯᕗᓪᓕᐅᑎᑕᐅᓲᖅ ᑌᓐᓇ ᐃᓕᓴᕐᓂᓕᕆᓂᕐᒥ ᐱᒍᑦᔨᓯᒪᔪᖅ 
ᐊᒥᓲᓂᕐᓴᓂᒃ ᐊᕐᕌᒍᓂᒃ.  ᑭᓯᐊᓂ, ᐊᑕᐅᓯᑐᐃᓐᓇᐅᖏᑦᑐᒥᒃ ᐃᑲᔪᕐᓯᒍᑎᓂᒃ 
ᑐᓂᔨᒍᓐᓇᕕᓕᒃ ᐱᕕᖃᕐᑎᑕᐅᑐᐊᕐᐸᑦ ᑮᓇᐅᔭᖏᑦᑕ ᑲᑎᕐᓱᑐᓄᑦ ᐊᑐᕇᒻᒣᑐᑕᖏᓐᓄᑦ.  

 
3.3ᐃᓕᓐᓂᐊᑎᑦᓯᔩᑦ ᐱᔭᑦᓴᖏᑦ 
 
 
 
 
 
 
 
 

ᐃᓕᓐᓂᐊᓂᕐᒧᑦ ᐃᑲᔪᕐᓯᔭᐅᒍᑎᓂᒃ ᐸᕐᓇᓯᒪᐅᑎ ᐊ ᐊᑖᒍᑦ, ᐃᓕᓭᔨ: 
ᐊ) ᐊᓂᒎᑎᑦᓯᐊᓗᒍ ᓈᔨᒋᐊᓕᒃ ᐃᓕᓐᓂᐊᓇᐅᑉ ᐊᕐᕌᒍᖓᑕ 

ᐊᕕᑦᑐᓯᒪᓂᖓᓂᒃ.  ᐊᓂᒎᑎᓐᓂᖏᒃᑯᓂ, ᑲᑎᖕᖓᔩᑦ ᐊᐱᕐᓱᓂᒐᔭᕐᑐᑦ 
ᐃᓕᓭᔨᓯᒥᒃ ᐃᓚᐅᒍᓐᓇᑎᑕᐅᓂᖓᓗ ᖃᐅᔨᒐᓱᒋᐊᓪᓚᓗᒍ; 

ᐸ) ᐊᐅᓪᓚᑎᑦᓯᒋᐊᓕᒃ ᐃᓕᓐᓂᐊᒐᕐᓂᒃ ᖁᕝᕙᕆᐊᒍᑎᑖᖏᑦᑕ 
ᐊᒡᓚᓯᒪᔪᖏᓐᓂᒃ ᐃᓕᓐᓂᐊᓇᐅᑉ ᐊᕐᕌᒍᖓᑕ ᐊᕕᑦᑐᓯᒪᓂᖓᑕᒫᑦ; 

ᑕ) ᐊᖏᕐᓯᒪᒋᐊᓕᒃ ᐅᑎᓛᕐᓂᒥᓂᒃ ᐃᓕᓴᕐᓂᓕᕆᓂᒃᑯᓂ ᐃᓕᓭᔨᐅᓂᕐᒧᑦ  



 
 
 

HR-14 / ᖃᓄᐃᓘᖁᔨᒍᑎᒃ ᐱᒍᓐᓇᐅᑎᓖᑦ ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ ᑮᓇᐅᔦᑦ 
ᐃᓕᓭᔨᓅᓕᖓᔪᖅ 

ᐊᑐᓕᕐᑎᑕᐅᕕᖓᑕ ᐅᓪᓗᖓ: Ôi 18, 2012 
ᒪᑉᐱᒐᖓ 4 9-ᓂᑦ 

 

 

 

 

   ᑐᖓᓕᖓᓂ ᐊᕐᕌᒍᓕᒫᒋᐊᓪᓚᒥᒃ ᓯᕕᑭᓐᓂᓴᐅᖕᖏᑐᒥᒃ.  ᐃᓕᓭᔨ         
ᐃᓕᓴᕐᓂᓕᕆᓂᒃᑯᓄᑦ ᐊᕐᕌᒍᖓᓂ ᑌᑲᓂ ᑐᖓᓕᖓᓂ, ᐃᓘᓐᓇᖏᓐᓂᒃ 
ᑮᓇᐅᔭᕐᑖᕕᓂᓕᒫᒥᓂᒃ ᑕᐅᕐᓯᓗᒋᑦ ᐊᑭᓖᒋᐊᓕᒃ. 

 
3.4 ᑮᓇᐅᔭᖃᕐᑎᑕᐅᓂᖏᑦ 
  
 
 
 
 
 

ᐅᓄᕐᓂᐹᕆᔭᐅᒍᓐᓇᑐᖅ ᑮᓇᐅᔭᓄᑦ ᑐᓂᔭᐅᓄᑦ ᐃᓕᓭᔨᒧᑦ ᐸᕐᓇᓯᒪᐅᑎ ᐊ ᐊᑐᕐᓱᒍ 
$30,000 ᐊᕐᕌᒍᑕᒫᖅ ᐅᖓᑖᓅᕈᓐᓇᖏᑦᑐᖅ ᐊᒻᒪᓗ ᑭᓯᑕᐅᒍᓯᖃᓲᖑᑦᓱᑎᒃ 
ᐃᒣᓕᖓᔪᓂᒃ: 

ᐊ) ᐃᑲᔪᕐᑕᐅᒍᑎᖓᑕ ᖃᑦᓯᐅᓂᖓ:  $25,000 
ᐸ) 1-ᖓᓄᑦ ᐆᒪᑕᖏᑦᑕ:  $2,500 
ᑕ) 2-ᖓᓄᑦ ᐆᒪᑕᖏᑦᑕ:  $2,500

 
3.5 ᐊᑭᓕᕐᑕᐅᓂᖏᑦᑕ 
ᖃᓄᐃᓕᖓᓂᖏᑦ 

ᐃᓕᓐᓂᐊᓂᕐᒧᑦ ᐃᑲᔪᕐᓯᔭᐅᒍᑎᖏᑦ ᐊᑭᓕᕐᑕᐅᓲᑦ ᑕᕐᕿᑕᒫᖅ ᓯᑕᒪᐅᔪᕐᑐᓄᑦ 
ᑕᕐᕿᓅᓕᖓᑦᓱᑎᒃ ᐱᒋᐊᕐᓱᑎᒃ ᓯᑉᑎᒻᐱᕆᒥ. 

 
3.6 ᑖᒃᓰᔭᕐᓂᖅ 
  

ᐃᓕᓭᔨ ᑌᒃᑯᓄᖓ ᐃᓕᓐᓂᐊᓂᕐᒧᑦ ᐃᑲᔪᕐᓯᔭᐅᒍᑎᐅᑦᓱᑎᒃ ᑮᓇᐅᔭᓄᑦ 
ᑐᓂᔭᐅᔪᕕᓂᕐᓅᓕᖓᔪᓄᑦ ᑯᐯᒃᑯᓂᑦ ᑲᕙᒪᑐᖃᒃᑯᓂᓗ ᑖᒃᓰᔭᕐᑎᑕᐅᒍᑏᑦ 
ᐅᖃᕐᑕᐅᒍᑎᖏᓐᓄᑦ ᑎᑭᑕᐅᓛᕐᑐᑦ. 

 
3.7 ᑐᑦᓯᕋᐅᑎᓕᐅᕐᓂᒧᑦ 
ᐅᓪᓗᖅ ᑭᖑᓪᓕᐹᖅ ᐊᒻᒪᓗ 
ᑐᑭᑖᕐᑕᐅᓂᖓ 
  
 

ᐃᓘᓐᓇᑎᒃ ᑐᑦᓯᕋᐅᑎᑦ ᐃᓕᓐᓂᐊᓂᕐᒧᑦ ᐃᑲᔪᕐᓯᔭᐅᒍᑎᓄᑦ ᑮᓇᐅᔭᖏᓐᓂᒃ (ᐸᕐᓇᓯᒪᐅᑎ 
ᐊ) ᐱᓇᓱᑦᑎᓅᓕᖓᔪᓂᒃ ᐱᓇᓱᕝᕕᒧᑦ ᑎᑭᑎᑕᐅᓯᒪᒋᐊᓖᑦ ᕕᑉᕗᐊᕆ 1-ᖑᓚᐅᕐᑎᓇᒍ.  
ᑐᑦᓯᕋᐅᑏᑦ ᑖᑦᓱᒪ ᐅᓪᓘᑉ ᑭᖑᓂᖓᒍᑦ ᑎᑭᒍᑎᒃ ᑲᒪᒋᔭᐅᓛᖕᖏᑐᑦ. 

ᑐᑦᓯᕋᐅᑎᑦ ᑐᑭᑖᕐᑕᐅᓲᑦ ᒫᑦᔨ 1 ᐊᓂᒍᓚᐅᕐᑎᓇᒍ. 

 
 
4.  ᐸᕐᓇᓯᒪᐅᑎ ᐸ :  ᐃᓕᓐᓂᐊᕕᕐᔪᐊᒥ ᐃᓕᓐᓂᐊᒐᕐᓄᑦ ᖁᕝᕙᕆᐊᕈᑎᑕᓖᑦ 
 
4.1 ᐱᑦᔪᑎᖓ 
 
 
 
 
 
 
 
 
 
 
 
 
 

ᐃᓕᓭᔨ ᐃᓕᓐᓂᐊᑐᕕᓂᐅᓗᓂ ᐃᓕᓐᓂᐊᒐᕐᓂᒃ ᐃᓕᓐᓂᐊᕕᕐᔪᐊᒥ ᖁᕝᕙᕆᐊᕈᑎᑖᕈᑎᒋᑦᓱᒋᑦ 
ᑐᑦᓯᕋᐅᑎᓕᐅᕈᓐᓇᑐᖅ ᐃᓕᓐᓂᐊᓂᕐᒧᑦ ᐊᑭᓕᕆᐊᓖᑦ ᑕᐅᕐᑎᖏᓐᓂᒃ ᐊᑭᓕᕐᑕᐅᒍᒪᒍᑎᓂᒃ 
ᒪᓕᑦᓱᒍ ᐸᕐᓇᓯᒪᐅᑎ ᐸ, ᐅᑯᐊ ᖃᓄᐃᓕᖓᒋᐊᖃᕐᓂᕃᒍᑎᖏᑦ ᐱᑕᖃᑐᐊᕐᐸᑕ: 

ᐊ) ᐃᓕᓐᓂᐊᒐᖅ ᐱᔭᕇᕐᑕᕕᓂᐅᑎᓪᓗᒍ ᐊᕐᕌᒍᓕᒫᖅ ᐊᓂᒍᕋᑕᕐᑎᓇᒍ 
ᑐᑦᓯᕋᐅᑎᓕᐅᕐᓯᒪᑐᐊᕐᐸᑦ; 

ᐸ) ᐃᓕᓭᔨ ᑌᑦᓱᒥᖓ ᐃᓕᓐᓂᐊᒐᕐᒥᒃ ᐃᓕᓐᓂᐊᓱᓂ ᐱᓇᓱᑦᑎᒋᔭᐅᓚᐅᔪᑐᐊᕐᐸᑦ 
ᐃᓕᓴᕐᓂᓕᕆᓂᒃᑯᓄᑦ; 

ᑕ) ᐃᓕᓐᓂᐊᒐᖅ ᐃᓕᓐᓂᐊᑕᐅᔪᕕᓂᐅᑉᐸᑦ ᑯᐯᒃᒦᑦᑐᒥ ᐃᓕᓐᓂᐊᕕᕐᔪᐊᒥ.  ᑌᒃᑯᐊ 
ᐃᓕᓐᓂᐊᒐᖏᑦ ᐃᓕᓐᓂᐊᑕᐅᔪᕕᓂᐅᑉᐸᑕ ᑯᐯᒃ ᐊᓯᐊᓂᑦ, ᐃᓕᓭᔨ 
ᐱᒍᓐᓇᑎᑕᐅᓚᖓᔪᖅ ᐃᓕᓐᓂᐊᓂᕐᒧᑦ ᐊᑭᓕᕆᐊᓕᕕᓃᑦ ᑕᐅᕐᑎᖏᓐᓂᒃ 
ᐊᑭᓕᕐᑕᐅᓂᕐᒧᑦ ᓇᓪᓕᖁᐊᕆᔭᐅᔪᓂᒃ ᐃᓕᓐᓂᐊᓂᕐᒧᑦ ᐊᑭᓕᕋᑦᓴᐅᒐᔭᕐᓂᐸᑕ 
ᐃᓕᓐᓂᐊᒐᖓ ᑯᐯᒃᒦᑦᑐᒥ ᐃᓕᓐᓂᐊᕕᕐᔪᐊᒥ ᐃᓕᓐᓂᐊᑕᐅᒐᔭᕐᓂᐸᑦ 
ᐅᓄᕐᓂᐹᕆᔭᐅᒍᓐᓇᑐᑦ ᑌᔭᐅᔪᑦ ᐊᓪᓕᓃᑦᑐᓂᑦ ᑎᑭᓪᓗᒋᑦ. 

 
4.2 ᐃᓚᐅᒍᓐᓇᓂᖅ 
  
 
 
 

ᐃᓕᓐᓂᐊᓂᕐᒧᑦ ᐊᑭᓕᕆᐊᓖᑦ ᐸᕐᓇᓯᒪᐅᑎ ᐸ ᐊᑐᕐᓱᒍ ᑕᐅᕐᑎᖏᑦ ᐊᑭᓕᕐᑕᐅᓂᐊᕐᑐᑦ 
ᐅᑯᐊ ᐊᑐᕐᓂᓖᑦ ᐃᑲᔪᕐᓯᒪᒋᐊᓖᑦ ᐊᒡᓚᓯᒪᔪᖁᑏᑦ ᑐᓂᔭᐅᑉᐸᑕ ᑭᓯᐊᓂ: 

ᐊ) ᑕᕐᓴᖓᓄᑦ ᓇᕿᑦᑕᐅᓯᒪᒍᑎᓖᑦ ᐃᓕᑕᕆᔭᐅᒍᑏᑦ ᐃᓕᓐᓂᐊᕇᕐᓯᒪᔭᖏᑦᑕ 
ᐊᒡᓚᑕᐅᓯᒪᓂᖏᓪᓘᓃᑦ ; 

ᐸ) ᐊᑭᓕᐅᑎᓪᓗᑐᕕᓂᖏᑦᑕ ᐊᒡᓚᓯᒪᔪᖏᑦ. 



 
 
 

HR-14 / ᖃᓄᐃᓘᖁᔨᒍᑎᒃ ᐱᒍᓐᓇᐅᑎᓖᑦ ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ ᑮᓇᐅᔦᑦ 
ᐃᓕᓭᔨᓅᓕᖓᔪᖅ 

4.3 ᑮᓇᐅᔭᖃᕐᑎᑕᐅᓂᖏᑦ 
  
 
 
 

ᐸᕐᓇᓯᒪᐅᑎ ᐸ ᑮᓇᐅᔭᖏᑦ ᐊᑭᓖᒍᑎᕕᓂᕐᓂᒃ ᑕᐅᕐᓰᓲᖅ ᐅᓄᕐᓂᐹᖅ 
ᑎᑭᐅᑎᔭᐅᒍᓐᓇᑐᖅ $2,000-ᒥᒃ ᐋᕐᕿᑕᐅᓯᒪᑎᓪᓗᒍ ᐊᕐᕌᒍᑕᒫᖅ ᐊᑐᓂ ᐃᓕᓭᔨ. 

ᐃᓕᓐᓂᐊᓂᓕᕆᓂᕐᒥ ᐊᐅᓚᑦᓯᓂᓕᕆᓂᖅ ᐃᓕᓐᓂᐊᒐᐅᑦᓱᓂ ᑯᐯᒃᒥ ᐸᕐᓇᓯᒪᐅᑎ ᐸ 
ᐊᑐᕐᓗᒍ ᐃᓚᐅᑎᑕᐅᒍᓐᓇᑐᖅ ᐊᑭᓕᐅᑎᕕᓂᕐᓄᑦ ᑕᐅᕐᓯᑕᐅᓂᕐᒧᑦ ᑖᓐᓇ ᐃᓕᓐᓂᐊᒐᖅ 
ᐱᔭᕇᕈᑎᑖᕐᓂᖓᓄᑦ ᐱᑕᖃᕆᐊᓕᓐᓂ ᑭᖑᓪᓕᐹᕆᔭᐅᖕᖏᑐᐊᕐᐸᑦ.

 
4.4ᑐᑦᓯᕋᐅᑎᓕᐅᕐᓂᒧᑦ ᐅᓪᓗᖅ 
ᑭᖑᓪᓕᐹᖅ ᐊᒻᒪᓗ 
ᑐᑭᑖᕐᑕᐅᓂᖓ 

ᑐᑦᓯᕋᐅᑏᑦ ᐊᑭᓕᐅᑎᕕᓃᑦ ᑕᐅᕐᑎᖏᓐᓂᒃ ᐊᑐᕐᓱᒍ ᐸᕐᓇᓯᒪᐅᑎ ᐸ ᐱᓇᓱᑦᑎᓅᓕᖓᔪᓂᒃ 
ᐱᓇᓱᕝᕕᒧᑦ ᐱᔭᐅᓯᒪᒌᕆᐊᓖᑦ ᑌᑲᖕᖓᑦ ᐃᓕᓭᔨ ᐃᓕᓐᓂᐊᕇᕐᑐᕕᓂᐅᑎᓪᓗᒍ ᐊᕐᕌᒍᓕᒫᖅ 
ᐊᓂᒍᓚᐅᕐᑎᓇᒍ.

 
 
5. ᐸᕐᓇᓯᒪᐅᑎ ᑕ :  ᑲᑎᖕᖓᓂᒻᒪᕇᑦ ᐊᒻᒪᓗ ᑲᑎᒪᓂᐊᕈᓰᑦ 
 
5.1 ᐱᑦᔪᑎᖓ 
 
 
 

ᐸᕐᓇᓯᒪᐅᑎ ᑕ ᐊᑐᕐᑕᐅᔪᑦᓴᓕᐊᖑᓯᒪᔪᖅ ᐃᓕᓐᓂᐊᓂᕐᒧᑦ ᐊᑭᓕᐅᑎᕕᓂᕐᓂᒃ 
ᐊᐅᓪᓚᓂᕐᒧᓗ ᑮᓇᐅᔭᕐᑐᕈᑎᕕᓂᕐᓂᒃ ᑕᐅᕐᓰᒍᑎᐅᓗᑎᒃ ᐃᓕᓭᔨᒧᑦ ᑲᑎᖕᖓᓂᒻᒪᕆᒻᒥ 
ᑲᑎᒪᓂᐊᕈᓯᕐᒥᓘᓐᓃᑦ ᐃᓚᐅᒋᐊᕐᑐᑐᕕᓂᕐᒧᑦ.  ᑲᑎᖕᖓᔩᑦ ᐃᓕᓭᔨᒥᒃ ᐊᑑᑎᔭᒥᓄᑦ 
ᐃᓕᑦᓯᔭᒥᓂᒃ ᑌᑲᖕᖓᑦ ᐅᐸᑦᑕᕕᓂᕐᒥᓂᑦ ᐃᓕᓰᔨᐅᖃᑎᒥᓄᑦ 
ᖃᐅᔨᑎᑦᓯᖃᑦᑕᖁᔭᐅᓪᓚᕆᑦᑐᑦ ᐅᑎᓕᕈᑎᒃ ᐱᓇᓱᕝᕕᒥᓄᑦ. 

 
5.2 ᐃᓚᐅᒍᓐᓇᓂᖅ 
  
 
 
 
 
 

ᐃᓕᓭᔨ ᐃᓚᐅᒍᓐᓇᕕᖃᕐᑎᑕᐅᔪᖅ ᐸᕐᓇᓯᒪᐅᑎ ᑕ ᐊᑐᕈᓐᓇᓗᒍ ᐃᒣᓕᖓᑉᐸᑦ: 
ᐊ) ᐱᓇᓱᑦᑎᐅᒌᕐᓯᒪᓗᓂ ᐊᕐᕌᒍᓕᒫᒥᒃ ᐅᖓᑖᓄᓪᓘᓃᑦ ᐃᓕᓴᕐᓂᓕᕆᓂᒃᑯᓂ; 
ᐸ) ᑲᑎᖕᖓᓂᒻᒪᕆᒻᒥ ᐅᖃᐅᓯᐅᔪᑦ ᐊᑐᕐᓂᖃᑐᐊᕐᐸᑕ. 

ᐊᒥᓲᓂᕐᓴᐅᖏᓪᓗᑎᒃ ᒪᕐᕉᓂᒃ (2) ᐃᓕᓭᔩᒃ ᐊᑐᓂᑦ ᓄᓇᓕᒻᒥ ᐊᐅᓪᓚᕈᓐᓇᑑᒃ 
ᑲᑎᖕᖓᓂᒻᒪᕆᒧᑦ ᑖᓐᓇ ᐊᑐᕐᑕᐅᔪᖅ ᖃᓄᐃᓘᖁᔨᒍᑎᒃ ᒪᓕᑦᓱᒍ.  ᐃᓕᓐᓂᐊᕕᒻᒥᑦ 
ᓱᓕᓐᕃᓯᒪᒋᐊᓖᑦ ᑖᑦᓱᒪ ᐱᓇᓱᕝᕕᒦᖕᖏᑑᓂᕐᒥᓂ ᓯᖏᑎᖃᑦᓯᐊᓚᖓᓂᖓᓂᒃ. 

 
5.3 ᓯᕗᓪᓕᐅᑎᑕᐅᒐᔭᕐᑐᑦ 
  
 
 
 
 
 

ᑮᓇᐅᔦᑦ ᐊᒥᒐᓕᑐᐊᕐᒪᑕ, ᓯᕗᓪᓕᐅᔨᑎᑦᓯᒍᑎᖃᓲᑦ ᑌᑦᓱᒥᖓ ᐃᓕᓭᔨᒥᒃ : 
ᐊ) ᓯᕗᓂᖓᒍᑦ ᐱᕙᓪᓕᖁᑎᖃᓚᐅᕐᓯᒪᖕᖏᑐᒥᒃ ᐸᕐᓇᓯᒪᐅᑎ ᑕ 

ᑮᓇᐅᔭᖁᑎᖏᓐᓂᒃ, ᑖᒃᑯᐊᓗ ᓇᓪᓕᖏᑦ ᐱᕙᓪᓕᖁᑎᖃᓚᐅᕐᓯᒪᖕᖏᐸᑕ; 
ᐸ) ᐱᓇᓱᑦᑎᐅᓱᓂᒃ ᐊᑯᓂᐅᓂᕐᐹᖅ ᐱᓇᓱᑦᑎᐅᓕᕐᑐᒥᒃ; 

 
ᐊᓯᖏᑦ ᐊᑐᕐᓂᖃᑐᐃᓐᓇᕆᐊᓖᑦ ᑐᑭᑖᕆᒍᑎᓄᑦ ᐊᑐᕐᑎᑕᐅᑐᐃᓐᓇᕆᐊᓖᑦ.

 
5.4 ᐊᑐᕐᑎᑕᐅᓂᖏᑦ 
 
 
 
 

ᐃᓕᓭᔨ ᑐᑦᓯᕋᐅᑎᓕᐅᓲᖅ ᐸᕐᓇᓯᒪᐅᑎ ᑕ ᐊᑐᕐᓱᒍ ᑕᑕᕐᓴᓱᒍ ᐊᒡᓚᑕᐅᒋᐊᓕᒃ (ᑕᑯᓗᒍ 
ᐅᐃᒍᖓ ᐊ - ᐊᒡᓚᑕᐅᒋᐊᓕᒃ) ᑐᓂᑦᓱᒋᓗ ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᓄᑦ 
ᐃᓕᓐᓂᐊᕕᒻᒥᓂ ᐊᓱᐃᓛ ᐃᒫᙰᕈᑎᓕᐅᕐᓂᐊᒪᑦ1 ᑌᓐᓇ ᐊᐅᓪᓚᑎᑦᓯᓗᓂᓗ ᑐᑦᓯᕋᐅᑎᖓᓂᒃ 
ᐱᓇᓱᑦᑎᓅᓕᖓᔪᓂᒃ ᐱᓇᓱᕝᕕᒧᑦ.  ᑐᑦᓯᕋᐅᑎᐅᔪᓕᒫᑦ ᑐᓂᔭᐅᓂᐊᕐᑐᑦ ᑲᑎᖕᖓᔨᓄᑦ. 

 
5.5 ᑮᓇᐅᔭᖃᕐᑎᑕᐅᓂᖏᑦ 
  
 
 

 
1 ᐃᒫᙰᕈᑎᒃ ᐊᖏᕐᑕᐅᖁᔨᒍᓐᓇᑐᖅ 
ᐊᐅᑳᕐᑕᐅᖁᔨᓗᓂᓘᓐᓃᑦ 

ᑮᓇᐅᔭᕐᑐᕈᑏᑦ ᐸᕐᓇᓯᒪᐅᑎ ᑕ ᐊᑐᕐᓗᒍ ᐃᓚᐅᑎᑕᐅᒍᓐᓇᑐᑦ ᐅᑯᐊ : 

ᐊ) ᐃᓕᓐᓂᐊᓂᕐᒧᑦ ᐊᑭᓕᕆᐊᓖᑦ; 

ᐸ) ᐃᖏᕐᕋᓂᖓ ᑌᑲᖕᖓᑦ ᐅᑎᒧᓪᓗ ᑎᓕᔭᐅᓯᒪᕕᒻᒥᓂ ᓄᓇᕕᒻᒥ ᒪᓐᑐᔨᐊᓪᒧᑦ  



 
 
 

HR-14 / ᖃᓄᐃᓘᖁᔨᒍᑎᒃ ᐱᒍᓐᓇᐅᑎᓖᑦ ᐃᓕᓴᕆᐊᓪᓚᑖᕈᑎᑦᓴᖏᓐᓄᑦ ᑮᓇᐅᔦᑦ 
ᐃᓕᓭᔨᓅᓕᖓᔪᖅ 

ᐊᓯᐊᓄᓘᓐᓃᑦ ᓄᓇᓕᒻᒧᑦ ᓄᓇᕕᒻᒥ; 

ᑕ) $2,000 ᐅᖓᑖᓅᕆᐊᓪᓚᕕᖃᖕᖏᓗᑎᒃ: 
i. ᐃᖏᕐᕋᓂᖓ ᒪᓐᓂᔨᐊᓪᒥᑦ ᑲᑎᖕᖓᕕᐅᔪᒧᑦ 
ii. ᓯᓂᑦᑕᕈᑎᖏ, ᓂᕈᒍᑎᖏᑦ, ᐅᓪᓗᑕᒫᕐᓯᐅᑎᖏᑦ 

 

ᖃᓄᐃᓕᖓᓂᖏᑦ ᐊᑭᖏᓪᓗ ᐋᕐᕿᑕᐅᓯᒪᒍᓯᖏᑦ ᒪᓕᑦᑐᑦ ᐃᓕᓴᕐᓂᓕᕆᓂᐅᑉ 
ᐱᓇᓱᓐᓂᒧᑦ ᐊᐅᓪᓚᓂᕐᒧᑦ ᒪᓕᒐᖓᓂᒃ ᑭᓯᐊᓂ ᐊᑭᓖᒍᑎᕕᓃᑦ ᑕᐅᕐᑎᖏᓐᓂᒃ 
ᐊᑭᓕᕐᑕᐅᒍᒪᒍᑎᓕᒫᑦ ᑐᓂᔭᐅᓯᒪᒋᐊᓖᑦ ᐅᑎᕇᕐᑐᕕᓂᐅᓕᕐᓗᓂ ᐅᓪᓗᐃᑦ 60 
ᐊᓂᒍᓚᐅᕐᑎᓇᒋᑦ,  ᐊᓂᒍᓚᐅᕐᑎᓇᖏᑦ ᑎᑭᑎᑦᓯᖏᑐᐊᕐᐸᑦ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐊᐅᓚᓂᕐᒧᑦ ᑮᓇᐅᔭᕐᑐᕈᑎᕕᓃᑦ ᑕᐅᕐᑎᖏᓐᓂᒃ ᐊᑭᓖᓂᐊᖕᖏᑐᖅ. 

 
5.6ᑐᑦᓯᕋᐅᑎᓕᐅᕐᓂᒧᑦ ᐅᓪᓗᖅ 
ᑭᖑᓪᓕᐹᖅ ᐊᒻᒪᓗ 
ᑐᑭᑖᕐᑕᐅᓂᖓ 
  
 
 
 
 
 
 
 
 
 

ᑐᑦᓯᕋᐅᑏᑦ ᐸᕐᓇᓯᒪᐅᑎ ᑕ ᐊᑐᕐᓱᒍ ᑮᓇᐅᔩᓕᕿᒍᑏᑦ ᐱᓇᓱᑦᑎᓅᓕᖓᔪᓂᒃ 
ᐱᓇᓱᕝᕕᒨᕐᓯᒪᒋᐊᓖᑦ ᖄᖏᓚᐅᕐᑎᓇᒋᑦ ᑭᖑᓪᓕᐹᑦ ᐅᓪᓗᖏᑦ ᐅᑯᐊ : 

ᐊ) ᑲᑎᖕᖓᓂᒻᒪᕆᓄᑦ ᐊᑑᑎᔪᓄᑦ ᐊᕕᑦᑐᓯᒪᓂᕐᒥᒃ ᓯᕗᓪᓕᒥ (ᐆᒃᑑᐱᕆᒥᑦ 
ᑏᓯᒻᐱᕆᒧᑦ), ᑐᑦᓯᕋᐅᑏᑦ ᐱᔭᐅᒌᕐᓯᒪᒋᐊᓖᑦ ᓯᑉᑎᒻᐱᕆ 15-ᖑᓕᕐᐸᑦ; 

ᐸ) ᑲᑎᖕᖓᓂᒻᒪᕆᓄᑦ ᐊᑑᑎᔪᓄᑦ ᐊᕕᑦᑐᓯᒪᓂᕐᒥᒃ ᑐᖓᓕᖓᓂ (ᔭᓄᐊᕆᒥᑦ ᒣᒧᑦ), 
ᑐᑦᓯᕋᐅᑏᑦ ᐱᔭᐅᒌᕐᓯᒪᒋᐊᓖᑦ ᑏᓯᒻᐱᕆ 10-ᖑᓕᕐᐸᑦ; 

ᑕ) ᑲᑎᖕᖓᓂᒻᒪᕆᓄᑦ ᐊᑑᑎᔪᓄᑦ ᐊᕕᑦᑐᓯᒪᓂᕐᒥᒃ ᐱᖓᔪᖓᓂ (ᔫᓂᒥᑦ 
ᓯᑉᑎᒻᐱᕆᒧᑦ), ᑐᑦᓯᕋᐅᑏᑦ ᐱᔭᐅᒌᕐᓯᒪᒋᐊᓖᑦ ᒣ 15-ᖑᓕᕐᐸᑦ. 

ᑐᑦᓯᕋᐅᑏᑦ ᑖᒃᑯᐊ ᐅᓪᓗᐃᑦ ᐊᓂᒍᕐᓯᒪᓕᕐᑎᓗᒋᑦ ᐱᔭᕕᓂᐅᒍᑎᒃ ᐊᓯᓕᒫᖏᑦ ᑐᑦᓯᕋᐅᑏᑦ 
ᑐᑭᑖᕐᑕᐅᒌᕐᑐᕕᓂᐅᓕᕐᐸᑕ ᑭᓯᐊᓂ ᑲᒪᒋᔭᐅᒐᔭᕐᑐᑦ ᑮᓇᐅᔦᓪᓗ ᐊᑐᐃᓐᓇᐅᖏᓐᓇᓂᕐᐸᑕ.

 
 
6. ᐸᕐᓇᓯᒪᐅᑎ ᑲ:  ᐊᑕᐅᓯᐊᕐᑕᐅᓱᑎᒃ ᐃᓕᒃᑰᓱᑎᒃ ᐱᓇᓱᐊᕐᑌᑦ 
 
6.1 ᐱᑦᔪᑎᖓ 
 
 
 

ᐸᕐᓇᓯᒪᐅᑎ ᑲ ᐃᓕᓭᔨᓂᒃ ᐱᕕᖃᕐᑎᓯᔪᖅ ᓱᓇᑐᐃᓐᓇᒥᒃ ᐊᑕᐅᓯᐊᕐᓗᒍ ᐃᓕᒃᑯᑦ 
ᐱᓇᓱᐊᕐᑕᐅᓚᖓᔪᒥᒃ ᑲᑎᖕᖓᔨᓄᑦ ᒪᓂᔨᒍᓐᓇᑐᑦ.  ᑭᓯᐊᓂ ᓯᕗᓪᓕᐅᑎᑕᐅᓲᑦ 
ᐱᓇᓱᐊᖃᑎᒌᒍᑎᐅᑦᓱᑎᒃ ᐱᓇᓱᐊᕐᑕᐅᔪᑦ, ᐃᒻᒥᒎᕐᑐᒧᑦ ᐱᓇᓱᐊᕐᑕᐅᔪᒥᒃ 
ᐊᖏᕐᑕᐅᔪᖃᕈᓐᓇᒥᔫᒐᓗᐊᖅ ᑮᓇᐅᔭᖃᕐᑎᑕᐅᒌᕐᓯᒪᖕᖏᑐᐊᕐᐸᑦ ᐸᕐᓇᓯᒪᐅᑎ ᐊ, ᐸ, 
ᐅᕝᕙᓘᓐᓃᑦ ᑕ ᐊᑐᕐᓱᒍ. 

 
6.2 ᑐᑦᓯᕋᐅᑎᓕᐅᕐᓂᒧᑦ ᐅᓪᓗᖅ 
ᑭᖑᓪᓕᐹᖅ ᐊᒻᒪᓗ 
ᑐᑭᑖᕐᑕᐅᓂᖓ 

ᐸᕐᓇᓯᒪᐅᑎ ᑲ ᐊᑐᕐᓱᒍ ᑮᓇᐅᔭᓂᒃ ᑐᑦᓯᕋᐅᑏᑦ ᐱᓇᓱᑦᑎᓅᓕᖓᔪᓂᒃ 
ᐱᓇᓱᕝᕕᒨᕐᑕᐅᓯᒪᒋᐊᓖᑦ ᓱᓇᓱᐊᕐᑎᓯᓂᕆᓛᕐᑕᒥᑕ ᐅᓪᓗᖓ 30-ᓄᑦ ᐅᓪᓗᓄᑦ 
ᐃᑭᓐᓂᓴᐅᖕᖏᑐᓂᒃ ᓯᕗᓕᐅᕐᓯᒪᓗᒍ.

 
 
7. ᐱᓇᓱᒐᕐᒥ ᐱᓇᓱᓐᓂᕋᕐᑕᐅᒍᓐᓇᓂᖓ 
 
7.1 ᐱᓇᓱᓐᓂᐅᑉ ᐱᓇᓱᐊᕈᓯᖓ  
 
 
 

ᐊᐅᓚᓪᓗᑐᕐᓂᕕᓂᖓᑦ ᑭᓯᐊᓂ ᑌᑲᖕᖓᑦ ᐱᒍᓐᓇᐅᑎᖃᕐᓂᒥᒍᑦ ᐃᓕᓴᕆᐊᓪᓚᑖᕐᓂᒧᑦ 
ᐱᓇᓱᐊᕐᓂᒥᑦ ᐊᒻᒪᓗ ᑌᒃᑯᓄᖓᓪᓗᑐᖅ ᐱᓇᓱᐊᕐᓂᒥᑕ ᐅᓪᓗᖏᓐᓄᑦ ᑭᓯᐊᓂ 
ᐊᖏᕐᑕᐅᓯᒪᓂᐊᕐᑐᑦ ᐱᓇᓱᕝᕕᒥᑦ ᐱᓇᓱᑦᑐᕕᓂᐅᓂᕋᕐᑕᐅᓗᓂ.  ᐃᖏᕐᕋᓂᖓᑕ 
ᑫᕙᓪᓚᒍᓯᖏᑦ ᐃᓚᓖᑦ ᖃᖓᑐᐃᓐᓇᑯᑦ ᑭᖑᕙᕆᐊᕈᑎᐅᔪᓂᒃ ᐃᓕᓭᔨᐅᑉ 
ᑲᒪᒡᒋᓗᓐᓂᖓᓂᒃ ᐱᑦᔪᑎᖃᕋᑎᒃ. 

8. ᖃᓄᐃᓘᖁᔨᒍᑎᐅᑉ ᑖᑦᓱᒪ ᐊᑐᕐᑎᑕᐅᓂᖓ 
 
8.1 ᑭᖑᓂᕐᒥ 
ᐱᒍᓐᓇᕕᖃᕐᑎᓯᒍᑎᐅᓯᒪᔪᑦ 
  
 

ᑖᓐᓇ ᖃᓄᐃᓘᖁᔨᒍᑎ ᐲᕐᓯᔪᖅ ᐊᓯᓕᒫᖏᓐᓂᒃ ᐃᓕᓴᕐᓂᓕᕆᓂᐅᑉ 
ᖃᓄᐃᓘᖁᔨᒍᑎᖏᓐᓂᒃ ᑖᑦᓱᒧᖓ ᐅᖃᐅᓯᐅᔪᒧᑦ ᐃᓕᖓᔪᓂᒃ, ᓲᓱᒋᔭᖃᖏᓐᓇᓱᓂ 
ᒪᓕᒐᕐᓂᒃ ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎᓄᑦ ᐊᑐᓕᕐᑎᑕᐅᓯᒪᔪᓂᒃ ᐊᑐᑐᐊᕐᐸᑦ.  ᒪᓕᒉᑦ 
ᑌᒣᑦᑐᑦ ᐊᑐᓕᕐᑎᑕᐅᓯᒪᑉᐸᑕ, ᑖᒃᑯᐊ ᒪᓕᒉᑦ ᖃᓄᐃᓕᖓᑎᑦᓯᒍᑎᖏᑦ 
ᐃᓚᐅᓕᕐᑎᑕᐅᓂᐊᕐᑐᑦ ᖃᓄᐃᓘᖁᔨᒍᑎᒧᑦ ᑖᑦᓱᒧᖓ ᐱᕙᓪᓕᖁᓪᓗᒍ ᐊᑐᐊᕐᓯᔪᖅ.  

 
 
8.2  
ᑲᒪᒋᔭᖃᕆᐊᖃᕐᓂᖅ 
ᐊᑐᕐᑕᐅᑎᑕᐅᓂᖓᓂᒃ 
  

 

 

 

 

ᑭᓇᑐᐃᓐᓇᖅ ᐅᖃᕐᑕᐅᔪᖅ ᑕᒡᒐᓂ ᖃᓄᐃᓘᖁᔨᒍᑎᒥ ᒪᓕᒋᐊᓕᒃ ᐃᓘᓐᓇᖏᓐᓂᒃ 
ᖃᓄᐃᓕᖓᑎᑦᓯᓂᖏᓐᓂᒃ ᐊᒻᒪᓗ ᐃᓕᓴᕐᓂᓕᕆᓂᕐᒥ ᑲᒪᔩᑦ ᐃᓘᓐᓇᑎᒃ 
ᑲᒪᒋᔭᖃᕆᐊᖃᕐᓱᑎᒃ ᖃᓄᐃᓕᖓᑎᑦᓯᓂᓕᒫᖏᑦ ᐊᑐᕐᑕᐅᑎᑦᓯᐊᓗᒋᑦ 
ᓲᓱᒋᔭᐅᑎᑦᓯᐊᓗᒋᓗ. 

ᐱᓇᓱᑦᑎᓅᓕᖓᔪᓂᒃ ᑐᑭᒧᐊᑦᑎᓯᔨᖓ ᑖᓐᓇ ᑲᒪᒋᔭᖃᕆᐊᓕᒃ ᐃᑲᔪᕐᓯᒪᐅᑎᓂᒃ ᑖᑦᓱᒪ 
ᖃᓄᐃᓘᖁᔨᒍᑎᐅᑉ ᑐᑭᓯᓇᕐᑎᑕᐅᒍᑎᖏᓐᓄᑦ  ᐊᒻᒪᓗ ᐋᕐᕿᒋᐊᕐᑕᐅᒋᐊᖃᓕᑐᐊᕐᐸᑦ 
ᐋᕐᕿᒋᐊᕐᑕᐅᑎᑦᓯᖃᑦᑕᓗᓂ.

ANNEX A / ᐅᐃᒍᖓ ᐊ 

 
DEMANDE DE PARTICIPATION  ᑐᑦᓯᕋᐅᑎᓄᑦ ᐊᒡᓚᒋᐊᓕᒃ 
CONFÉRENCE ET ATELIER       ᑲᑎᖕᖓᓂᒻᒪᕆᓄᑦ ᑲᑎᒪᓂᐊᕈᓯᓄᓪᓗ 

APPLICATION FORM 
CONFERENCE AND WORKSHOP 

Pour plus d’information vous référer à la directive 
sur le Fonds de perfectionnement 

For more information refer to the improvement 
funds directive 

ᑐᑭᓯᒋᐊᑦᓯᐊᒍᑏᑦ ᑕᑯᓗᒍ ᖃᓄᐃᓘᖁᔨᒍᑎ ᐃᓕᓴᕆᐊᓪᓚᑖᕐᓂᒧᑦ 
ᑮᓇᐅᔭᓄᑦ 

  
Faire parvenir la demande au Directeur des 
ressources humaines de la Commission scolaire. 

Address all requests to the School Board Director 
of Human Resources 

ᑐᑦᓯᕋᐅᑎᓕᒫᑦ ᑐᕌᕐᑎᓗᒋᑦ ᐱᓇᓱᑦᑎᓅᓕᖓᔪᓂᒃ ᑐᑭᒧᐊᑦᑎᓯᔨᒧᑦ 
 

Date/ᐅᓪᓗᖓ Requise pour / 
Deadline/ᐅᓪᓗᖅ ᑭᖑᓪᓕᐹᖅ 

  
 
Identification 
ᓇᓗᓀᒃᑯᑕᖏᑦ 
Nom/Name/ᐊᑎᖓ 
 
Village / Community/ᓄᓇᓕᖓ 
 
Niveau d’enseignement / Level of teaching / ᐳᕐᑐᓂᖓ ᐃᓕᓭᔨᐅᕕᖓᑕ 
☐ Maternelle/ Kindergarten/ᐃᓕᓐᓂᐊᕆᐊᖕᖓᑐᑦ ☐ Primaire/ Primary/ᐳᒃᑭᓂᕐᓭᑦ ☐ Secondaire/ Secondary/ᐳᕐᑐᓂᕐᓭᑦ 
 ☐ Autre/ Other/ᐊᓯᖏᑦ 
Langue d’enseignement / Language of teaching / ᐃᓕᓭᑦᓱᓂ ᐅᖃᐅᓯᖅ ᐊᑐᕐᑕᖓ: 
 
Années d’expérience : KI /  
Years of experience : KI 

Années d’expérience dans l’enseignement. /  
Years of experience in teaching/ 

ᐊᕌᒍᑦ ᐱᓇᓱᑦᓯᒪᓕᕐᑕᖏᑦ ᑲᑎᕕᒃᐃᓕᓴᕐᓂᓕᕆᓂᒃᑯᓂ/ ᐊᕐᕌᒍᑦ ᐱᓇᓱᑦᓯᒪᓕᕐᑕᖏᑦ ᐃᓕᓭᔨᐅᓂᕐᒥᒃ/ 
Avez-vous auparavant reçu une aide du fonds de 
perfectionnement des enseignants? 
Have you previously received assistance from the teacher 
improvement fund? 
ᑮᓇᐅᔭᕐᑖᓚᐅᕐᓯᒪᕖᑦ ᓯᕗᓂᖓᒍᑦ ᐃᑲᔪᕐᓯᔭᐅᒍᑎᓂᒃ ᐃᓕᓭᔩᑦ 
ᐃᓕᓴᕆᐊᓪᓚᑖᕐᓂᒧᑦ ᑮᓇᐅᔭᖏᓐᓂᑦ? 
 

Date et nature de la dernière demande approuvée:  
Date and nature of the last approved request: 
ᐅᓪᓗᖓ ᐊᒻᒪᓗ ᓱᓇᓅᓕᖓᓐᓂᒪᖔᑕ ᑭᖑᓪᓕᐹᑦ ᑐᑦᓯᕋᐅᑏᑦ 
ᐊᖏᕐᑕᐅᔪᕕᓃᑦ. 

☐ oui/ yes / ᐋ  ☐ non / no / ᐊᐅᑲ  

 
Sujet de la conférence / Subject of the conference / ᑲᑎᖕᖓᓂᒻᒪᕆᒃ ᓱᓇᒨᓕᖓᒻᒪᖔᑦ 
Si possible joindre un document ou dépliant de la conférence /  
If possible attach a pamphlet or other document describing the conference 
ᐱᕕᖃᕐᐸᑦ ᐃᓚᐅᑎᑦᓯᓗᑎᒃ ᐊᑐᐊᒐᑦᓴᓕᐊᕆᔭᐅᓯᒪᔪᒥᒃ ᐊᓯᐊᓂᓘᓐᓃᑦ ᐊᒡᓚᖁᑎᖏᓐᓂᒃ ᑲᑎᖕᖓᓂᒻᒪᕆᒃ ᓱᓇᒨᓕᖓᒻᒪᖔᑦ ᑐᑭᓯᓇᕐᑎᓯᔪᓂᒃ. 
Titre de la conférence ou de l’atelier / Title of the conference or workshop /  ᑲᑎᖕᖓᓂᒻᒪᕆᐅᑉ ᑲᑎᒪᓂᐊᕈᓯᐅᓪᓘᓃᑦ ᑌᔭᐅᒍᓯᖓ 
 
Lieu et date / Place and date / ᓇᓃᓐᓂᖓ ᐊᒻᒪᓗ ᐅᓪᓗᖓ 
 
Description 
ᑐᑭᓯᓇᕈᑎᖏᑦ 

Quels seront les avantages pour vous et votre école? / What benefits will this bring to you and your school? / ᖃᓄᖅ 
ᑕᒪᓐᓇ ᐃᓕᓐᓄᑦ ᐱᕙᓪᓕᓇᓚᖓᕙ ᐊᒻᒪᓗ ᐃᓕᓐᓂᐊᕕᑦᓯᓄᑦ? 
 

 
Coûts estimés/ Estimated costs / ᐊᑭᖏᑦᑕ ᖃᑦᓯᕌᓚᖓᒍᓇᐅᓂᖏᑦ 

Items ᓱᓇᐅᓂᖏᑦ Coût / Cost 
/ᐊᑭᖓ Commentaires / Comments / ᐅᖃᐅᓯᑦᓭᑦ 

Inscription / Registration /ᐃᓚᐅᓂᕐᒧᑦ ᐊᑭᖓ   

Déplacement / Travel / ᐊᐅᓪᓚᓂᕐᒧᑦ   

Repas / Meals / ᓂᕆᒍᑎᓄᑦ   

Logement / Lodging / ᓯᓂᑦᑕᕈᑎᓄᑦ    

Suppléance / Substitute / ᓯᖏᑎᑦᓴᖓ   

Autres (préciser) / Other (specify) / ᐊᓯᖏᑦ 
(ᓇᓗᓀᑦᓯᐊᓗᒋᑦ) 

  

Total ᑲᑎᓕᒫᕐᓱᑎᒃ 0,00$  

 
Le voyage sera-t-il considéré comme l’un de vos voyages sociaux?/Will this trip be considered as one of your social 
trips?/ᑖᓐᓇ ᐊᐅᓪᓚᓃᑦ ᓇᖕᒥᓂᖅ ᐊᐅᓪᓚᒍᑎᑎᓐᓄᑦ ᐃᓚᒋᔭᐅᑎᑕᐅᓚᖓᕙ?  

☐ oui/ yes / ᐋ ☐ non/ no / ᐊᐅᑲ 

Nombre de jours de déplacement estimé / Projected number of days of travel / ᐅᓪᓗᓂᒃ 
ᖃᑦᓯᓂᒃ ᐊᐅᓪᓚᓯᒪᒍᓇᐅᓂᖓ.  

Date de départ / Departure date/ ᐊᐅᓪᓚᕕᖓ ᐅᓪᓗᖅ  Date de retour / Return date / ᐅᑎᕐᕕᖓ ᐅᓪᓗᖅ  
 
Recommandation / Recommendation / ᐃᒣᓕᔭᐅᔪᑦᓴᖁᑎᐅᓂᖓ 
Recommandation du Directeur d'école:  
Recommendation of the School Principal: 
ᐃᓕᓭᔩᑦ ᐊᖓᔪᕐᖄᖓᑕ ᖃᓄᐃᓕᓂᖓ : 

 

Justification: 
ᐱᑦᔪᑎᐅᓂᕋᕐᑌᑦ : 

Signature du directeur d’école / 
Signature of Principal 
ᐊᑎᓕᐅᕐᓂᖓ ᐃᓕᓭᔩᑦ ᐊᖓᔪᕐᖄᖓᑕ 

 Date 
ᐅᓪᓗᖓ 

 

Signature de l’enseignant(e) / 
Teacher’s Signature 
ᐃᓕᓭᔨᐅᑉ ᐊᑎᓕᐅᕐᓂᖓ 

 Date 
ᐅᓪᓗᖓ 

 

 
Réservé aux ressources humaines / Reserved for Human Resources / ᐱᓇᓱᑦᑎᓕᕆᕕᒻᒨᓕᖓᔪᑦ 
Approbation du comité de la commission / Board 
Committee approval / ᑲᑎᖕᖓᔨᓄᑦ ᐊᖏᕐᑕᐅᓂᖓ ☐ oui/ yes / ᐋ ☐ non/ no /ᐊᐅᑲ 

Résolution / Resolution / ᑐᑭᑖᕈᑎᒃ ☐ oui/ yes ᐋ ☐ non/ no / ᐊᐅᑲ 
Remarques / Comments 
/ᐅᖃᐅᓯᑦᓭᑦ 

 

 


